
Sakkutuunngorusuttunik pissarsiorluni angalasarnerit pillugit § 37
naapertorlugu apeqqutip nr. 081-2021-p akineqarnera

Asasara Anna Wangenheim,

Inatsisartut suleriaasianni § 37, imm. 1 naapertorlugu Naalakkersuisunut
apeqquteqarputit. Naalakkersuisut apeqqutinut tullinnguuttumi issuarneqartunut
akissuteqartinneqartunullu qujapput.

1. Illersornissamut ministereqarfiup nammineq piumassasuseq
aallaavigalugu sakkutuunngornissamik misiliinerit 2021-mi
unitsikkallarnissaannut, kina akisussaasuua?

Akissut:
§ 37 naapertorlugu apeqqummut nr. 070-2021-mut akissutiga innersuussutigis-
savara

2. Danskit Illersornissamut ministeriat KNR-imut nalunaaruteqa-
rami, Naalakkersuisut kissaatigisaat tunngavigalugu, nammineq
piumassuseq aallaavigalugu sakkutuunngornissamik misiliinerit
2021-mi unitsikkallarneqassasut. Tamanna Naalakkersuisut
kissaataanut naapertuuttumik akineqarpa?

Akissut:

Aap, tamanna kissaatinut naapertuuppoq. Naalakkersuisut Illersornissamut
Ministeriaqarfiullu isertuussassanik isumagatigiinniarnerit pissutigalugit Inatsi-
sartut Nunanut Allanut Sillimaniarnermullu Ataatsimiititaliaa isertuussassanik
ilisimatitsissuteqarfigisimavakka.

Apeqqutigisannut tunngavilersuutitit aqqutigalugit maluginiarpara § 37 naaper-
torlugu apeqqummut nr. 70-2021-mut akissutigisimasama eqqortuuneri
naammassimanersullu apeqqusingaatsiarit. Apeqqutinik eqqortumik piviusullu
eqqortut aallaavigalugit akisarnissaminnut Naalakkersuisut pisussaatitaapput.
Taamaattumik apeqqutit apeqqutigineqartutut akissuteqarfigaakka. Illersornis-
sagarfik Illersornissamullu ministeriagarfik naalagaaffimmit akisussaaffigine-
qarput Nalaakkersuisut piginnaatitaaffeqarfiginagillu, pisinnaatitaaffeqarfigina-
gillu akisussaaffiginngisaat. Taamaakkaluartoq Naalakkersuisut naalagaaffimmi

ogartussanut isummaminnik saqgqummiillutillu kissaateqarsinnaapput, danskillu

ministerianik isumaqatiginninniaqateqarsinnaal-lutik. Danmarkimi Illersornissa-
mut Ministerimik pitsaasumik ogalogatiginninnerit ingerlappakka.

